
Pressemelding 14.11.2011.
SFKM – KUNSTSENTERET, Førdehuset presenterer utstillinga 
SUSANNA MAJURI
fotografi 

i perioden 17. november 2011 – 22. januar 2012  
FINSK FOTOGRAF I KUNSTSENTERET

”Eventyrlege bilde… “

Susanna Majuri bur og arbeider i sin fødeby Helsinki. Sidan ho avslutta studia ved Universitetet for Kunst og Design i Helsinki i 2007 har ho gjennom Helsinki School vekt oppsikt på den europeiske kunstarena. Hennar fantastisk arrangerte bilete treff “ei tone” i oss, som europearane kallar for nordisk. Det eventyrlege og dramatisk nordiske (med dei lyse sommarnettene) har alltid vore populært og ettertrakta i europeisk kultur, som ei sublim oppleving. Susanna Majuri sine forteljande bilete ber i seg referansar til soger og eventyr - til ei spanande verd under eller ved vatn.

Bileta er narrative, dei fortel ei historie nesten som ein roman, ein fantasi. Kunstnaren har nok sine eigne forteljingar, men vi kan alle sjå og dikte vår eiga soge i hennar bilete. Dei handlar om å la fantasien leie oss gjennom ulike spekter av kjensler, der til dømes fargen kan syne veg. Kunstnaren uttaler: “Vatnet er mest forunderleg. Det ber kroppar. Vatn er fargar.” Fotografia til Susanna Majuri har appell både til born og vaksne, sjølv om nokre av motiva kan synast meir dyster enn andre.
Den spesielle framstillingsmåten, der kunstnaren sine arrangerte tablå under vatn med levande modell skaper undring og fasinasjon i seg sjølv. Denne kontrasten og kombinasjonen mellom det som høyrer til i denne verda og det som ikkje gjer det, er overraskande og gjev hennar verk ein særmerkt kunstnarleg dimensjon. Susanna Majuri sine bilete er fantastiske i ordet sitt rette forstand.   

Utstillinga i Førde kjem delvis direkte frå Museum for Fotografi, Charleroi i Belgia, der kunstnaren nyleg har avslutta utstillinga “Nordic Water Tales” og frå galleristen i Berlin. Susanna har delteke i kollektivutstillingar i land over heile Europa og i USA. Hennar arbeid er representert i dei fleste offentlege samlingar i Finland, samlingar i USA, Tyskland, Nederland, Hellas, Sverige og Norge, samt at private samlarar over heile Europa har fatta interesse for hennar verk.

Meir informasjon: www.sfk.museum.no
Kunstnaren vil vere til stades under opninga 
torsdag 17. november kl. 18.oo i Kunstsenteret.
Den finske dansaren Katja-Maria Taavitsainen, som er modell i fleire av motiva, vil under opninga framføre ein dans inspirert av Majuri sitt motiv Joutsen (Svanen). Sjå eigen melding.
Sogn og Fjordane Kunstmuseum sitt BKH-stipend for 2011 annonsert og utdelt av styremedlem i Musea i Sogn og Fjordane, Arild Hartmann Eriksen.

